
Egunkaria 2002ko ekainaren 8a 25 

FILIPINAK. Manilak bahitzaileekin «justizia egitea» espero duela esan du George Bushek KAXMIR 

Pakistanen 

Abu Sayyafek bahitutako bi lagun hil 
dira Armadaren salbamendu operazioan 

eta Indiaren 
arteko ika-mika 
konpontzear dela 
diote AEBek 

Martin Burnham misiolari estatubatuarra eta Ediborah Yap erizain filipinarra dira biktimak Agentziak I NEW DELHI 

Burnham senar-emazteak, datarik gabeko argazkian. Misiolariek 15 urte zeramatzaten Filipinetan. 

Erredakzioa I DONOSTIA 

Abu Sayyaf gerrilla indepen­
dentista musulmanak bahituta­
ko bi lagun hil ziren atzo Filipi­
netako Armadak haiek 
salbatzeko herrialdeko hegoal­
dean egin zuen operazioan. 
Zendu tako ak Martin Burnham 
misiolari estatubatuarra eta 
Ediborah Yap erizain filipinarra 
izan ziren. Elizgizonaren emaz­
te Gracia Burnham zauritua 
izan zen erasoaldi militarrean. 

Filipinetako Armadako ehun­
ka soldaduk hartu zuten parte 
salbamendu saioan, AEB Ame­
riketako Estatu Batuetako 
Armadaren laguntza teknologi­
koan oinarrituta. Operazioa, 
zeina Washingtonekin hitzartu­
ta zegoen, duela bi aste inguru 

Abadino 
Elizateko Udala 

IRAGARKIA 

- Hiru udaltzain lanpostu lehiaketa 
librez eta aldi baterako betetako 
deialdia. 

- Eskabideak ekartzeko epea: 10 
lanegun, iragarki hau egunkarietan 
argitaratzen dan egunaren bihara­
monetik hasita. 

- Deialdiaren oinarriak Udaleko 
Idazkaritzan aztertu daitezke. 

Abadiiion, 2002ko ekainaren 3an. 
ALKATEAK. 

hasi zen iaz bahitutako bikote 
estatubatuarra salbatzeko 
asmoz. 

Filipinetako presidente Glo­
ria Macapagal Arroyok erasoa 
defenditu zuen. «Gure solda­
duek ahal zuten guztia egin 
dute bahituak euren tiro etatik 
babesteko». Presidenteak te­
rrorismoaren kontrako borrokari 
helduko ziotela adierazi zuen 
gero. «Terroreari ez diogu utzi­
ko horrela segitzen. Ez gara 
geldituko Abu Sayyaf suntsitu 
arte. Batailak jarraitu egingo 
du», esan zuen. 

Filipinetako Armadako buru 
Narciso Abayak onartu egin 
zuen operazioa lehenago plani­
fikatua zegoela, bahituak Basi­
lan uharteko Zamboanga hirira 
eraman zituztela jakin ondo-

ren. Eskualde hori Abu Sayyaf 
gerrillaren gotorlekutzat jotzen 
du Armadak. «Ez zen ezusteko 
topaketa izan. Aldez aurretik 
pentsatu genuen bahituak sal­
batzea eta matxinatuak hil­
tzea», esan zuen Abayak. 

Urtebete bahiturik 
Militarren eta gerrillarien arte­
ko borroka zenbait orduz luza­
tu zen. Bi bahituez gain, gataz­
ka horretan zazpi soldaduk eta 
lau gerrillarik ere galdu zuten 
bizia. 

Martin eta Gracia Burnha­
mek 15 urte zeramatzaten 
Asiako herrialdean. Senar­
emazteak 2001eko maiatzaren 
27an bahitu zituen Abu Sayya­
fek, luxuzko zentro turistiko ba­
tean ezkontzaren hemezortzi-

Kultura Sailak diruz 
lagundutako egunkaria 

BALANTZEA 

Bi bahituez gain, zazpi 
soldadu eta lau gerrillari 
ere hil dira Armadaren eta 
Abu Sayyafekoen arteko 
borroketan 

HELBURUA 

«Ez gara geldituko 
Abu Sayyaf suntsitu arte», 
esan du Filipinetako 
presidenteak 

garren urteurrena ospatzen ari 
zirela. Beraiekin batera beste 
hainbat lagun ere hartu zituz­
ten. Haietako batzuk hil dituzte 
Abu Sayyafekoek, baina gehie­
nak aske utzi dituzte. 

AEBetako presidente Geor­
ge W. Bushek operazioaren on­
dorioak deitoratu eta Filipineta­
ko Gobernuak «bahitzaileeijus­
tizia ezartzea» espero zuela 
adierazi zuen atzo. «Filipineta­
ko presidentearekin hitz egin 
dut, eta bahitzaileei estatuba­
tuarrak tratatu zituzten modua 
ordainarazi egingo diela esan 
dit, justizia egin egingo dela», 
azaldu zuen AEBetako lehenda­
kariak. 

George Bushek doluminak 
eman zizkien biktima estatuba­
tuarraren senideei, eta poza 
azaldu Gracia Burnham bizirik 
atera zelako. 

Mancomunidad 
Comarca de Pamplona 

Irunerriko 
Mankomunitatea 

Indiak eta Pakistanek 
Kaxmirren inguruan az­
ken asteotan gogorturiko 
aurrez aurrekoa konpon­
tzeko bidean dela esan 
zuen atzo Richard Armi­
tage Ameriketako Estatu 
Batuek (AEB) Asia Hego­
aldera bidaliriko ordezka­
riak. 

«Tentsioa apur bat 
arindu da», esan zuen 
Washingtongo Atzerri 
idazkariordeak, Atal Be­
hari Vajpayee Indiako le­
hen ministroarekin bildu 
ostean. 

Atzo goizean Indiako 
Atzerri ministro Jaswant 
Singh giroa leuntzen saia­
tu zen , «bakea beste 
aukerarik ez dago» esa­
nez. 

Richard Armitage oste­
gunean bertan irten zen 
Islamabadetik, Pakistan­
go presidente Pervez 
Musharrafek esan zizkion 
hitzen ondorioz lasaitu­
rik. Pakistanek bi poten­
tzia nuklearren arteko ge­
rra saihesteko ahal zuen 
guztia egingo zuela adie­
razia zion herrialde mu­
sulmaneko buruak AEBe­
tako ordezkariari. 

Armitageren hitzetan 
oinarrituta, Indiako lehen 
ministroak esan zuen Pa­
kistango presidenteak na­
barmendu egin duela 
Kaxmirko mugetan dau­
den militante musulma­
nen kontrako operazioak 
denbora luzean egitearen 
garrantzia. 

Servicios de la 
Comarca de Pamplona s.a. 

Irunerriko 
Zerbinuak e .D. 

Bisita Artetako 
iturburura eta 
edateko ura tratatzeko 
Egillorko estaziora 
Bisita gidatua Artetako iturburura eta edateko ura tratatzeko 
Egillorren dagoen estaziora. 

Eguna eta ordua 
Bisita ekainaren 15ean egingo da, larunbatarekin. 

Irteera Imaz Anaien kaleko 1 zenbakian izango da, 10:00etan. 
Bisitak hiru ordu inguru iraungo du. 

Informazioa eta erreserbak 
Mankomunitateak bezeroei erantzuteko duen telefonora deituta 
-948/42 32 42-, astelehenetik ostiralera, 7:30etik 18:00etara 
bitarte. 


